
Patas Dowriq Sisil

Seuxal balay o empprngaw ka seejig ni mneudus bbuyu msa ka kari

bnhangan sbiyaw, yaasa rudan Truku sbiyaw o daan bi mqgragil ni punu

mnarux tmbgan ka kndsan dha, kiya do thjil kana ka seejiq alang da. kiya ka

Kiya ni thtur kska dgiyaq, yaa bi saw ima mtduwa hmjil ka btunux paru
dgiyaqg Brayaw bitag alang ga ta nigan sayang, hiya ka maagaya pprgun
Truku ni pusu pniyahan gaya talangan Truku. Kiya do lala klgan gbhni
miyah psdka, wana gbhni sisil ka tmkla dmijil btunux, wana gbhni Sisil ka
maapusu gaya Truku ni pusu gaya talangan Truku. muda saw nkari gbhni
Sisil, ptglahang rmngaw Truku purug bi rnngaw tnegsaan hnici rudan ta
sbiyaw, manu saw kiya do gbhni Sisil nii ka maagbhni utux Truku. Kiya do
dkuyuh Truku ga tunun dha saw tnunan dha ka patas dowrig nii. Qbhni sisil
nii o pusu bi knkla kndsan rudan Truku uri.

Mowsa gmpah gmpahan ni tmsamat o nasi meuyas iril ka gbhni sisil o
aji malu asi brinah miyah sapah nhari. Mowsa gmpah gmpahan ni tmsamat
0 nasi meuyas narat ka gbhni sisil o malu balay mtduwa musa. Mowsa
gmpah gmpahan ni tmsamat o nasi paah iril skiya mquri narat ka gbhni sisil

0 malu balay mtduwa musa.

Mowsa gmpah gmpahan ni tmsamat o nasi paah narat skiya mquri iril
ka gbhni sisil o aji malu asi brinah miyah sapah nhari. Mowsa gqmpah
gmpahan ni tmsamat o nasi mttbrih skkaya ka gbhni sisil o aji malu asi
brinah miyah sapah nhari. Mowsa gmpah gmpahan ni tmsamat o nasi
mttbrih skaya mqqiyut ni mppgeeluk meuyas ka gbhni sisil o aji malu asi
brinah miyah sapah nhari. Nigan kingal kari rudan sbiyaw, nigan kingal
jiyax, mssli ququy dgiyaq paru ga nigan kingal btunux paru kana ka
keelgan gbhni, rmngaw ka taxa dha, nasi nigan ana ima keelgan gbhni
mtduwa Imglug btunux paru pstrutug mtucing paah dowras gaga o kika
thowlag ta msa, kiya do “ ga! gaa! ” skaya miyah ka hbaraw bi cyaqung saw
deudaw rmngaw “ hbaraw ni paru hiyi nami ida yami ka mha mtduwa
Imglug pstrutug ” msa, kiya ka kiya ni ana dha asi hyai o ini dha tklai
Imglug, msiga wada embrinah ka cyaqung.snsul na keelgan gbhni o ini dha
tklai,thici balay miyah ka kingal qpuring gbhni sisil, pnnasi dha bi Imglug
ptucing dowras ka btunux paru nii, paah siida ngalan dha gbhni utux ka
gbhni sisil nii, pusu rudan Truku sbiyaw o nigan ka “ psisil knkla kndsan ”,

Kiya o asi psisil ka brah muda ana manu gpahun.

